
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2020 թ. N ____-Ա


ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ


           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 3-րդ  ենթակետը, 5-րդ և 6.2-րդ կետերը` Հայաստանի Հանրապետության կառավարությունը որոշում է.
	1. Հայաստանի Հանրապետության սեփականություն հանդիսացող Պետական գույքի կառավարման կոմիտեի տնօրինության քաղաք Երևան, Իսահակյան 28 շենք, թիվ 3 շինություն հասցեում գտնվող անշարժ գույքի 3-րդ հարկից 26 591 000 ՀՀ դրամ շուկայական արժեքով 47.3 քառ. մետր ընդհանուր մակերեսով տարածքը (այսուհետ՝ տարածք) 1 տարի ժամկետով, անհատույց օգտագործման իրավունքով հանձնել «Ինլայթ» հանրային հետազոտությունների կենտրոն հասարակական կազմակերպությանը (գրանցման համար՝ 211.171.910379, հասցե՝ քաղաք Երևան, Դավիթաշեն 1 թաղամաս Շ. 52, բն. 9) (այսուհետ՝ Կազմակերպություն)՝ իր կողմից ներկայացված ծրագրին համապատասխան գործունեություն իրականացնելու համար:  
      2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ.
	1) Կազմակերպությունը պարտավոր է իր կողմից ներկայացված ծրագրով նախատեսված աշխատանքների կատարումը հավաստող փաստաթղթերը ներկայացնել Պետական գույքի կառավարման կոմիտե յուրաքանչյուր հաշվետու տարվա ավարտից հետո 15-օրյա ժամկետում,
2) Կազմակերպությունն իր կողմից ներկայացված ծրագրով նախատեսված աշխատանքները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,
3) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:



















ՏԵ Ղ Ե Կ Ա Ն Ք - ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Ինլայթ» հանրային հետազոտությունների կենտրոն հասարակական կազմակերպությունը հանրության և պետական կառավարման համակարգի միջև երկխոսության ծավալման և գործընթացի առավել շահավետ ու արդյունավետ փոխգործակցության ապահովման նպատակով իրականացնում է հիմնադրույթային վերափոխումների հայեցակարգերի ձևավորում, համակողմանի հետազոտությունների մշակում, կազմակերպում է տարաբնույթ ծրագրեր, այդ թվում՝ դասընթացներ, դասախոսություններ, սեմինարներ, գործնական պարապմունքներ, հանդիպումներ և կրթական, հրապարակախոսական, վերլուծական, հետազոտական նախագծեր, ինչպես նաև հրապարակում և տարածում է գիտական, վերլուծական, լրատվական, տեղեկատվական նյութեր: Կազմակերպության առաջնահերթություններից է հանրային և պետական շահի սպասարկումը, ժողովրդավարական ինստիտուտների ամրապնդումը և քաղաքացիական նախաձեռնությունների աջակցումը համատեղ նախագծերի իրականացման և փորձի փոխանակման միջոցով: 
Կազմակերպության կողմից ներկայացված գործարար ծրագրով նախատեսված միջոցառումների արդյունքը կլինի վերջինիս կապիտալի (մարդկային տեխնիկական կազմակերպչական) ամրապնդումն ու շարունակական ընդլայնումը և այդ ռեսուրսների ներդրումը ավելի մասշտաբային ծրագրերի իրագործման, հանրապետությունում հիմնադրույթային վերափոխումների հայեցակարգերի ձևավորման ու մշակման, ժողովրդավարական ինստիտուտների ամրապնդման և քաղաքացիական նախաձեռնությունների աջակցման գործում:  
Նշված ծրագրերի իրականացման նպատակով «Ինլայթ» հանրային հետազոտությունների կենտրոն հասարակական կազմակերպությունը համապատասխան գրությամբ դիմել է Պետական գույքի կառավարման կոմիտե՝ քաղաք Երևան, Իսահակյան 28 շենք, թիվ 3 շինություն հասցեում գտնվող անշարժ գույքի 3-րդ հարկից 47.3 քառ. մետր ընդհանուր մակերեսով տարածքը 3 տարի ժամկետով անհատույց օգտագործման իրավունքով տրամադրելու խնդրանքով: 
[bookmark: _GoBack]Հաշվի առնելով կազմակերպության կողմից իրականացվող աշխատանքների կարևորությունը, ինչպես նաև այն, որ նշված տարածքը զբաղեցված չէ որևէ իրավաբանական կամ ֆիզիկական անձանց կողմից՝ Պետական գույքի կառավարման կոմիտեն մշակել է «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագիծը, որով առաջարկվում է քաղաք Երևան, Իսահակյան 28 շենք, թիվ 3 շինություն հասցեում գտնվող անշարժ գույքի 3-րդ հարկից 47.3 քառ. մետր ընդհանուր մակերեսով տարածքը 1 տարի ժամկետով անհատույց օգտագործման իրավունքով հանձնել «Ինլայթ» հանրային հետազոտությունների կենտրոն հասարակական կազմակերպությանը:


















ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անհատույց օգտագործման իրավունքով տարածք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:


ՏԵՂԵԿԱՆՔ

«Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին


«Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:











ԱՄՓՈՓԱԹԵՐԹ
«Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 07.04.2020թ.                       թիվ 01/8-2/5159-2020

	
Որոշման նախագծի վերաբերյալ առարկություններ չունի
	
	

	ՀՀ կադաստրի կոմիտե
 25.03.2020թ.                         թիվ ՍԹ/1904-2020
	
Որոշման նախագծի վերաբերյալ առաջարկություններ և առարկություններ չունի
	
	

	ՀՀ արդարադատության նախարարություն 04.05.2020թ. 
թիվ 01//8875-2020

	ԿԱՐԾԻՔ 
Որոշման նախագծի վերաբերյալ դիտողություններ և առաջարկություններ չունի
	
	

	ՀՀ կրթության, գիտության, մշակույթի և սպորտի նախարարություն 04.06.2020թ. 
թիվ 01/12-1/13285-20
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ շրջակա միջավայրի նախարարություն 03.06.2020թ.                           թիվ 1/06.1/6108-2020

	Որոշման նախագծի վերաբերյալ դիտողություններ և առաջարկություններ չունի

